    2022 жылдың 19 қазанында «Оқуға құштар колледж» атты тұжырымдама аясында кітапханашы В.Т.Боханова колледж студенттерімен бірігіп «Біз Абайды білеміз, оқимыз, бағалаймыз» тақырыбында әдеби аукцион өткізді. Аукционның мақсаты: студенттердің ұлы ақын Абай Құнанбаевтың өмірі мен шығармашылығы туралы білімдерін жинақтау, олардың ақыл –ой және шығармашылық қызметін жандандыру, Абайдың шығармашылық мұрасын құрметтеуге, кітап оқуға, көп білуге деген ұмтылысқа тәрбиелеу. 
           Кездесу барысында Абай атамыздың «Сәулең болса кеудеңде», «Абай туралы естеліктер», «Абай тағлымы» атты үш кітабы аукционға қойылып, оқырмандар назарына ұсынылды. Ұсынылып отырған кітаптар ұлы ақынның данышпан, білімдар, адамгершілік, әділетті, сандай-ақ туған қазағын қалтқысыз сүйген елжанды тұлғасын жан –жақты тани түсуге көмектеседі және туған халқының дара туған перзентіне деген сүйіспеншілігін паш етеді. 
         Кітапханашы Абайдың «Қалың елім қазағым қайран жұртым» атты жыр шумақтарын оқып, Абай Құнанбаевтың өмірі мен шығармашылығы туралы толық мәлімет берді. Әдеби аукционда Абай шығармашылығына арналған кітап көрмесіне библиографиялық шолу жасалды.

